
Annotatsiya: Ushbu maqolada iqtisodiyot va ekologiyaning bir – biri bilan 

oʻzaro chambarchas bogʻliqligi, mamlakatdagi iqtisodiy faoliyatning atrof-muhitga 

ta’siri natijalari koʻrib chiqiladi. Mamlakatimiz iqtisodiyoti hamda ishlab chiqarishi 

natijasida yuzaga keladigan ekologik xavflarni kamaytirish uchun “yashil 

iqtisodiyot”ga oʻtish afzalliklari hamda Yashil iqtisodiyot har qanday iqtisod 

nazariyasi sifatida aniq taʼriflanadi va unga koʻra iqtisodiyot oʻzi yashaydigan 

ekotizimning tarkibiy qismi ekanligi haqida soʻz yuritiladi. 

Kalit soʻzlar: Iqtisod nazariyasi, barqaror rivojlanish, atrof-muhit, ekologik 

barqarorlik, ekologik muammolar, “yashil iqtisodiyot”, qayta tiklanadigan energiya, 

“yashil” oʻtish, “yashil” ish oʻrinlari. 
 

Аннотация: В данной статье рассматривается взаимосвязь экономики 

и экологии, результаты хозяйственной деятельности в стране на окружающую 

среду. Преимущества перехода к «зеленой экономике» для снижения 

экологических рисков, вызванных экономикой и производством нашей страны, а 

«зеленая» экономика четко определяется как любая экономическая теория, и 

согласно ей говорится, что экономика является составной частью экосистема, 

в которой он живет. 

Ключевые слова: Экономическая теория, устойчивое развитие, 

окружающая среда, экологическая устойчивость, экологические проблемы, 

«зеленая экономика», возобновляемые источники энергии, «зеленый» переход, 

«зеленые» рабочие места. 
 

Abstract: This article examines the relationship between economics and 

ecology, the results of economic activities in the country on the environment. The 

benefits of moving towards a green economy are to reduce the environmental risks 

caused by the economy and production of our country, and green economy is clearly 

defined as any economic theory and according to it it states that the economy is an 

integral part of the ecosystem in which it lives. 

Kirish. Avvalo biz ushbu mavzuni kengroq yoritib olish uchun iqtisodiyot 

haqida ma’lumotga ega boʻlishimiz kerak. Iqtisodiyot – bu tejash, toʻgʻri taqsimlash, 

va togʻri yoʻnaltirish degan ma’nolarda tushuniladi. Yashil iqtisodiyot haqida soʻz 

ochadigan boʻlsak eng avvalo ekalogiyani muhofaza qilish, tabiatda atrof muhitni 

yashillashtirish, insonlar va texnikalardan yetkazilayotgan zararlarni muhofaza qilish, 

shu bilan birga qayta tiklanuvchi resurslardan oqilona foydalanish,Tabiatdagi 

ekalogiyani muhofaza qilish, bularning barcha-barchasi yashil iqtisodiyotning asosiy 

maqsadlari hisoblanadi. 

Biz bilamizki soʻnggi yillarda amalga oshirilgan iqtisodiy islohotlar 

Oʻzbekistonning bozor islohotlarining navbatdagi bosqichiga oʻtishi uchun qulay shart 

sharoit yaratdi. Bunday islohotlar Oʻzbekiston uchun yanada “yashil” boʻlib, 

iqtisodiyot barqaror boʻlsa, ushbu jarayon yanada foydaliroq kechishi mumkin. 

Demak bugungi kunga kelib nafaqat Oʻzbekistonda balki butun dunyo boʻyicha 

yashil iqtisodiyotning oʻrni juda katta ahamiyatga ega boʻlib bormoqda. Hususan 

Oʻzekiston hududida sanoat, ishlab chiqarish, koxonalar va texnikalarning 

modenizatsiyalashda yashil iqtisodiyotning oʻrni juda  katta hisoblanadi. 

Metodologiya va adabiyotlar tahlili. Yashil iqtisodiyot – bu ekologik xavflarni 

va ekologik tanqislikni kamaytirishga qaratilgan va atrof-muhitni buzmasdan barqaror 

rivojlanishni maqsad qilgan iqtisodiyot. U ekologik iqtisodiyot bilan chambarchas 

bogʻliq, lekin koʻproq siyosiy jihatdan qoʻllaniladigan yoʻnalishga ega. 

Mustaqil Oʻzbekistonimiz “yashil” iqtisodiyotga oʻtish sari qadam tashlar 

ekan, biz bilamizki  zero “yashil” oʻtish mustaqil jarayon emas, balki  bozor 

iqtisodiyotiga oʻtishning ajralmas qismi hisoblanadi. Xorijiy davlatlarda bu oʻtishni 

amalga oshiruvchi “yashil oʻsish” iqtisodiy siyosati, Iqtisodiy Hamkorlik va 

Taraqqiyot Tashkiloti (OECD) tomonidan barcha azolarining uzoq muddatli (2030- 

yilgacha) rivojlanishi uchun strategik yoʻnalish sifatida qabul qilingan. 

Agar Iqtisodiy Hamkorlik va Taraqqiyot Tashkilotining tadqiqotlariga koʻra, 

mavjud ishlab chiqarish usullari va iste’mol darajasi saqlanib qolsa, 2050-yillarga kelib 

dunyo oʻsimlik va hayvonot dunyosi 2000 yilga nisbatan 61 foizdan 72 foizgacha, va 

bu oʻz navbatida 7,5 million kvadrat metr tabiiy maydonni  qayta tiklab  boʻlmaydigan 

darajada yoʻq boʻlib ketishiga olib kelishi mumkin. 

Bundan koʻrinib turibdiki oʻz navbatida yashil iqtisodiyotning mamlakat 

iqtisodi va yangi ish oʻrinlari yaratish uchun qanchalik foyda ekanligini isbotladi. 

«Jahon banki ishtirokida «Energetika islohotlari uchun innovatsion uglerod 

resurslarini qoʻllash» loyihasini amalga oshirish chora-tadbirlari toʻgʻrisida»gi 

prezident qarori imzolandi. Unga muvofiq, 2030-yilgacha «yashil iqtisodiyot»ga oʻtish 

va «yashil oʻsish»ni ta’minlash dasturida belgilangan vazifalarni amalga oshirish, 

milliy iqtisodiyot, xususan, sanoatning kam uglerodli rivojlanishini ta’minlash 

maqsadida Oʻzbekistonda «Energetika islohotlari uchun innovatsion uglerod 

resurslarini qoʻllash» (iCRAFT) loyihasi amalga oshiriladi. Ushbu maqsadda Jahon 

banki 46,25 mln AQSh dollari miqdorida mablagʻ ajratadi. 

Loyiha 2023-2028-yillar davomida respublika miqyosida amalga oshiriladi. 

Qarorga koʻra 2024-yil 1-iyulga qadar manfaatdor vazirlik va idoralar bilan birgalikda 

iqtisodiy faoliyat turlarini ekologik jihatdan tasniflash imkoniyatini beruvchi «yashil 

taksonomiya» tizimi joriy etiladi. 

Jahon banki tomonidan oʻtkazilgan tadqiqotlar natijasiga koʻra “Yashil 

iqtisodiyot” ni shakllantirish quyidagi yoʻnalishlarni oʻz ichiga oladi: 

✓ qayta tiklanadigan energiya manbalarini rivojlantirish; 

✓ chiqindilarni boshqarish tizimini takomillashtirish; 

✓ suv resurslarini boshqarish tizimini takomillashtirish; 

✓ “Toza”, barqaror “yashil” transportlarni rivojlantirish; 

✓ qishloq xoʻjaligida organik dehqonchilikni rivojlantirish; 

✓ uy-joy kommunal xoʻjaligida energiya samaradorligini oshirish; 

✓ ekotizimlarni saqlash va boshqaruv samaradorligini oshirish; 

✓ “Yashil texnologiyalar”ni yaratish va sotish bozorlarini rivojlantirish. 

Oʻzbekiston Respublikasining “yashil iqtisodiyot” ga oʻtishiga bir qancha 

ob’ektiv va sub’ektiv omillar sabab boʻlmoqda, jumladan: 

✓ xalq xoʻjaligida iste’mol qilinadigan energiyaning katta qismi qayta 

tiklanmaydigan tabiiy resurslardan foydalangan holda ishlab chiqarilishi; 

✓ ushbu resurslarning cheklangan ta’minoti; 

✓ sanoatning jadal rivojlanishi natijasida atrof-muhitning ifloslanishi; 

✓ suv tanqisligi; 

✓ Orol dengizining qurishi bilan bogʻliq ekologik muammolar kuchaymoqda. 

Oʻzbekiston soʻnggi oʻttiz yil ichida Orolboʻyida atrof-muhitni muhofaza qilish 

va oʻrmonchilik choralari tufayli iqlim oʻzgarishi oqibatlariga qarshi kurashda sezilarli 

yutuqlarga erishdi. Biroq yerlarni sugʻorish va ichimlik suvi tanqisligi, elektr ta’minoti 

bilan bogʻliq muammolar hamon mavjud, bunga soʻnggi vaqtlarda yuz bergan keng 

koʻlamli elektr uzilishlari, misli koʻrilmagan qum va chang boʻronlari misol boʻla 

oladi. 

Natijalar va muhokama. Oʻrganishlar natijasida biz Oʻzbekiston 

Respublikasida tabiatni muhofaza qilish va undan oqilona foydalanish borasidagi 

asosiy strategik maqsadlar quyidagilar hisoblanadi: Respublikamiz aholisining sihat-

salomatligi uchun qulay shart-sharoitlar yaratish, beosferaviy muvozanatni saqlash; 

Oʻzbekistonning ijtimoiy-iqtisodiy rivojlanish samaradorligi va barqarorligini 

ko‘zlagan holda tabiiy resurslardan foydalanish, qayta tiklanadigan tabiiy resurslar 

ishlab chiqarish, chiqindilardan oqilona foydalanish; Orol dengizi muammosi bilan 

bog‘liq halokatli ekologik – iqtisodiy va ijtimoiy ahvolni yaxshilash, Orol dengizini 

saqlab qolish maqsadida Orol boʻyi aholisini normal sanitar sharoitlar, sifatli ichimlik 

suvi va ozuqa bilan ta’minlash uchun Markaziy osiyo davlatlari bilan birgalikda qisqa 

vaqt ichida yagona suv xo‘jaligi siyosatini ishlab chiqish hamda har-bir 

Respublikaning Orol dengiziga quya oladigan suvi, ya’ni Orol boʻyidagi barcha tabiiy 

koʻllarni saqlab qolish kabi ishlar rejalashtirilgan. 

Xulosa. Biz xulosa qilib shuni aytishimiz mumkunki yurtimizda “yashil” 

iqtisodiyotga katta e’tibor qaratish zarur. Resurslardan va qayta tiklanuvchi 

resurslardan oqilona voydalanish, ekalogiyani zararlar miqdorini kamaytirish va 

ekalogiyani muhofaza qilish zarur. Yashil energetika va yashil texnalogiyani 

rivojlantirishga katta etibor qaratish zarur. 

Lekin, yanada barqaror va “yashil” iqtisodiyotga aylanish uchun mamlakat 

mavjud ekologik muammolar va iqtisodiy oʻsishni sekinlashtiradigan boshqa xavfli 

omillar ustida ishlashi kerak. 

Oʻzbekistonimizning barqaror rivojlanishini ta’minlashda “yashil 

iqtisodiyot”ning rolini kuchaytirish borasida quyidagi chora-tadbirlarni ishlab chiqish 

zarur: 

Birinchidan, aholini atrof-muhitning yomonlashuvi sabablari toʻgʻrisida 

axborot bilan ta’minlashga qaratilgan loyihalarga ustuvor ahamiyat berish lozim. 

Ikkinchidan, atrof-muhitni muhofaza qilish sohasida davlat boshqaruvi sifatini 

oshirish darkor. 

Uchinchidan, “yashil” davlat xaridlari siyosatini olib borish orqali ekologik 

toza mahsulotlar ishlab chiqarish va ishlab chiqarishda “yashil” texnologiyalardan 

foydalanishni ragʻbatlantirish maqsadga muvofiq boʻladi. 

Toʻrtinchidan, milliy iqtisodiyotning energiya salohiyatini oshirishda “yashil” 

texnologiyalardan samarali foydalanish kerak. 

Beshinchidan, iqtisodiyotni modernizatsiya qilish jarayonida “yashil” 

infratuzilmaga sarflanadigan davlat investitsiyalari hajmini oshirish lozim. 

Yuqorida koʻrsatib oʻtilgan chora-tadbirlarni amalga oshirish orqali biz kelajak 

avlodlar uchun barqaror rivojlanish asosidagi iqtisodiyotni ta’minlashga erisha 

olishimizga shubha qilmasak ham boʻladi. 

